Astudiaeth achos – Cymorth 1:1 Rhaglen ‘Family Transitions’
Prosiect (gweithgaredd): Cymorth i riant gyda chyflwyniad personol 1:1 o raglen Triple P Family Transitions.
Crynodeb o’r cefndir:
Daeth achos i mewn i Gymorth Cynnar ar gyfer cymorth rhianta trwy'r rhaglen Family Transitions, i'w ddarparu i'r ddau riant ar sail 1:1, yn dilyn ffrae corfforol rhwng tad a pherson ifanc ble’r oedd yn ofynnol galw’r heddlu.  Teimlwyd bod y gwahanol arddulliau rhianta a'r chwerwedd rhwng y rhieni yn cyfrannu at straen cyffredinol gan greu amgylchedd anwadal i'r person ifanc a'i rieni. Nodwyd bod Family Transitions yn gymorth priodol ar gyfer mynd i'r afael â gwrthdaro cyd-rianta.
Roedd y tad yn rhan o'r rhaglen Family Transitions. Gwrthododd y fam gefnogaeth Cymorth Cynnar iddi hi ei hun a'r person ifanc.
Beth oedd yn gweithio'n dda: 
Cymerodd y tad ran ym mhob un o'r pum sesiwn o'r rhaglen Family Transitions dros gyfnod o 10 wythnos.
Sesiwn Un:
· Gwelodd ei rôl fel un o "orfodi" ffiniau i'w gyd-riant hyd yn oed pan nad oedd wedi bod yn bresennol pan oedd y sefyllfa’n datblygu. Roedd yn ei chael hi'n anodd cael cyfnod "dod ato’i hun" a bod y gwrthdaro yn aml eisoes wedi gwaethygu erbyn iddo fod yn rhan ohono.
· Roedd yn teimlo bod y patrymau hyn wedi'u gwreiddio'n ddwfn ac nid oedd yn gwybod sut i newidiad pethau.
Sesiwn Dau:
· Sylwodd pan fyddai’n cael hysbysiad ffôn bod ei or-bryder yn pegynnu a’i bwls yn codi gan ei fod yn disgwyl yn awtomatig glywed pethau negyddol am ei blentyn a'i gyd-riant. 
· Sylweddolodd na allai newid ymddygiad ei gyd-riant, ond y gallai addasu ei ymateb ei hun.  
· Myfyrio ar hanes personol, y disgwyliadau uchel sydd ganddo o'i hun ac eraill, a’i fod yn rhannu hynny yn ei fywyd teuluol, byddai weithiau’n mynd yn ddig pan na fyddai’r safonau hyn yn cael  eu bodloni.
· Terfynau i’w gyfrifoldeb am weithredoedd eraill a phwysigrwydd gallu cydnabod beth sydd angen iddo ei wneud er mwyn ei hunan-ofal a'i sefydlogrwydd emosiynol ei hun. 
Sesiwn Tri:
· Wedi bod yn defnyddio'r ymarferion ymwybyddiaeth ofalgar ac wedi gweld rhai ohonynt yn ddefnyddiol i arafu ei adweithiau awtomatig. 
· Wrth siarad am ddatganiadau ymdopi, cyfaddefodd y tad ei fod yn ei chael hi'n anodd dangos empathi i bobl nad ydynt yn rheoli eu hemosiynau. Fe wnaethon ni drafod a allai hefyd gymhwyso'r meddylfryd hwn i reoli ei ddicter ei hun, sydd hefyd yn emosiwn. Dywedodd y tad fod hon yn "foment bwlb golau".
· Penderfynodd y byddai'n hoffi cael sgwrs uniongyrchol gyda'i gyd-riant am fwy o eglurder o ran rhannu eu hamser a'u cyfrifoldebau. 

Sesiwn Pedwar:
· Archwilio'r gwahanol arddulliau gwrthdaro, rheoli dicter, a chyfathrebu cadarnhaol. Fe wnaethon ni siarad am fod yn gadarn heb fod yn ymosodol. Cynghorodd ei fod yn ceisio bod yn fwy ymwybodol o hyn yn ei ryngweithio ag eraill.
Sesiwn Pump:
· Deall mwy o amgylch y gwrthdaro a fynegwyd / gwrthdaro gwaelodol, a gallai weld sut yr oedd hyn yn chwarae allan rhyngddo'i hun, ei blant a'i gyd-riant. 
· Soniodd am sawl sefyllfa a oedd wedi gwneud iddo deimlo, pan nad oedd ei gyd-riant yn cael ymateb oddi wrtho, ei fod yn lleihau rhywfaint o'r chwerwder rhyngddynt. 
· Pwysigrwydd gosod ffiniau wrth symud ymlaen, fel nad oedd yn parhau i alluogi'r patrwm o gael ei alw i "drwsio" dadleuon rhwng ei gyd-riant a'r person ifanc gan fod hyn yn rhoi straen pellach ar ei berthynas cyd-rianta a'i berthynas â'i blant. 
Beth nad oedd yn gweithio mor dda:
Gwrthododd y fam ddilyn rhaglen Family Transitions a chefnogaeth ehangach gan Gymorth Cynnar. Felly, roedd sgôp braidd yn gyfyngedig ar gyfer gwella perthynas cyd-rianta a deinameg teuluol yn holistaidd.
Sut olwg sydd ar 'dda' neu 'lwyddiant': 
Roedd y rhiant yn gallu myfyrio ar ei ymatebion a'i ymddygiadau ei hunain o fewn ei berthynas gyd-rianta, a sut roedd hyn yn parhau cylched o anhawster rhyngddo'i hun, ei gyd-riant a'r person ifanc. Roedd y rhiant yn gallu nodi newidiadau y gallent eu gwneud i gefnogi'r broses o ailadeiladu perthnasoedd teuluol cadarnhaol.
Casgliad/Beth a ddysgwyd:
Gall cael un rhiant i ddeall ei atebolrwydd a’i rôl o ran cyfrannu at chwerwedd rhwng y rhieni, ac yna dewis gweithredu strategaethau sy'n ei gefnogi i addasu ei ymddygiad a'i agwedd, gael effaith gadarnhaol ar yr uned deuluol.
Roedd Triple P Family Transitions yn yr achos hwn yn offeryn defnyddiol i annog myfyrio a hunan-ymwybyddiaeth, gan ganiatáu amser a gofod i'r rhiant nodi'r newidiadau yr hoffai eu gwneud ac adennill ei synnwyr o rym personol mewn sefyllfa anodd.

